Ghaqda Muzikali Imperial IE:MELLIEFHA FESTA 20 1 3

[l-Banda

u I-Komunita Mellihija

Jikteb Philip Borg

L-ezistenza u l-hidma
ta’ banda f’kull belt jew
rahal hija bi¢cca mill-
hajja u l-istorja tal-
post. Hija dejjem wahda min-ni¢e¢ ewlenin
fil-monument shih tal-kwadru so¢jali kollu.
Aktarx li fl-imghoddi aktar mil-lum, il-kazin
kien it-tokk fejn jiltaqghu n-nies jirrakkuntaw u
jiddiskutu, jitghallmu u jibnu hbiberiji kbar. U
jekk snin twal ilu 1-kazin Kien il-benniena tad-
dilettanti, maz-zmien kiber ghal arena ta’ hidma
professjonali, ghalkemm il-bierah u llum, is-sens
ta’ volontarjat huwa l-pern ta’ kollox.

Ghal hafna familji, il-banda u I-kazin kienu u
jibqghu tifkira hajja tan-nanniet jew buznanniet li
isimhom u lagamhom jibqghu marbutin b’ghozza
kbira mad-dirigenti u I-membri ghal generazzjonijiet
shah. Kull pass li tmidd il-banda sena wara sena, u
kull anniversarju li jitfakkar, huma wkoll wagqtiet
ghall-familji tal-membri u ammiraturi kif ukoll
ghall-graba ta’ dawk li hallewna meta ghalihom il-
banda u I-kazin kienu t-tieni dar taghhom. In-nisga
b’sahhitha bejn il-banda u I-familji tal-lokal hija tali
li hafna mill-familji tal-lum jafu jsibu gherughom
fl-istorja tal-banda jew f’xi opra li zzejjen il-kazin.

Il-kazin tal-banda u ta’ ghaqdiet ohra ewlenin,
kien u ghadu s’issa I-mekka ta’ hafna qlub generuzi
li b’dedikazzjoni u passjoni kbira jaghtu hinhom u
hilithom “ghall-gieh u glorja tal-patruna taghna” —
kif sikwit tismaghhom itennu! Ma jistennewx hlas
ghax l-ghaxqa taghhom jaraw xogholhom jitgawda
I-iktar fil-jiem tal-festa. Aktarx li minbarra t-taghlim
tal-muzika — 1i hi 1-qofol tal-banda — fil-kazini jew fl-
imhazen taghhom kienu u ghadhom ukoll jitghallmu
u jitharrgu f’hafna snajja’, kollha marbutin mal-
armar u t-tizjin tal-post u t-trigat madwaru.

II-Mellieha, rahal u belt

[1-Mellieha kibret mas-snin minn rahal qadim,
aktarx rurali, ghal belt minhabba d-dags tal-

popolazzjoni u I-importanza turistika u kummerc¢jali
taghha. Mhux ghax imdawra bis-swar jew ghax xi
Gran Mastru kellu grazzja maghha jew kellu xi
hajra partikulari li tissejjah ghalih! Huma n-nies li
jaghmlu rahal u belt. Huma I-Mellihin infushom u
eluf ohra — Maltin u barranin - li zdiedu u komplew
kabbru r-rahal il-qadim f’komunita relattivament
kosmopolitana. Nahseb li fil-Mellicha hawn I-ikbar
koncentrazzjoni ta’ residenti barranin, Il-aktar
Inglizi. Kull sena fil-festa nithem iktar kemm
addattaw irwiehhom mad-drawwiet Mellihin, 1-iktar
fejn jidhlu I-baned. Biex thossu dan bizzejjed zjara
fil-kazin tal-Banda Imperial.

Wagqt li tifrah tara din l-emanc¢ipazzjoni multi-
kulturali, ta’ min jghid 1i I-herga ghall-progress u
t-tigdid, kif ukoll il-kilba ghall-flus m’ghandhom
qatt ihassru u jtellfu l-pregji endemici ta’ poplu
hawtiel bi snajja’ kbar.

L-istorja tal-ghaqdiet u tal-baned hi holga fin-
nisga tal-epoki kronologi¢i li sawru l-ahhar seklu
u nofs fl-istorja tal-Mellieha. Fiha nnifisha din in-
nisga tfisser hafna mill-bidliet so¢jali li sehhew jew
zviluppaw mas-snin fid-djar tal-mijiet ta’ familji
u lil hinn minnhom. Aspett tipiku u b’sahhtu hija
r-rabta tal-banda mal-hajja religjuza tal-poplu u ma’
dak li emmen. Dak li emmnu missirijietna u dak li
writna ahna minghandhom, kif zviluppajnieh, kif
sahhahnieh jew kif tajnieh sura tal-lum iktar milli
tal-bierah. Fl-imghoddi, illum u sakemm jibga’
s-sens kreattiv fil-bniedem, il-hidma tal-banda u kif
titwettaq, tirrifletti l-istil tal-hajja f’dak jew f’dan
iz-zmien.

Mil-lenti antropologika u dik so¢jologika, kollox
juri li hemm rabta qawwija bejn il-banda u I-hajja
fil-belt jew rahal. Jinhassu influwenzi rec¢iproci, il-
wahda taghgen, izzid u torqom lill-ohra. Nasal nghid
li f’hafna wagqtiet gishom mera ta’ xulxin. Mhux
biss fid-drawwiet u fl-istil tal-hajja, izda wkoll fil-
livell tal-ghajxien tal-familji u fl-istil tal-hajja. Is-
sehem tal-Banda Imperial fil-festa kull sena jixhed

l-izvilupp tad-drawwiet kif ukoll I-istil tal-hajja
tal-komunita lokali. Il-biza’ tieghi hi biss jekk il-
hsieb kummercjali jithalla jikber izzejjed u johnoq
jew imewwet dak li sal-bierah kien espressjoni
spontanja tal-poplu fil-mod kif jixtieq jiccelebra!

ll-volontarjat

Il-hidma tal-banda kienet dejjem essenzjalment
volontarja. Mas-snin iddahhal l-element tal-hlasijiet
ghal servizzi ta’ kull xorta, inkluz it-tmexxija tal-
bottegin li llum iktar jissejjah ristorant. Hawnhekk
ukoll jinhassu I-izviluppi so¢jali u ekonomici fil-
pajjiz fejn bosta kienu u ghad jehtiegilhom dhul
addizzjonali ma’ dak li jagilghu bix-xoghol ewlieni
taghhom. Izda kieku kellek tizen u tghodd kollox,
ma tista’ tohlom b’ebda hlas bizzejjed ghall-hafna
xoghol volontarju li jitwettaq tul is-sena kollha
— hafna minnu mmirat li jkun hemm fondi biex
jithallsu dawk li jaghtu servizz! L-istess jghodd
ghall-Banda Imperial li, flimkien mal-banda I-ohra,
mal-grupp tal-armar u dak tan-nar, kull sena jsebbhu
I-festa bl-arti muzikali kif ukoll b’tizjin sabih u
hdim tan-nar tal-art u tal-ajru.

Irridu nqgisu dawn il-fatturi kollha kull sena kif
ukoll meta nigu biex infakkru xi anniversarji. Iktar
u iktar meta minbarra l-baned, tul is-snin ikunu
twieldu u trawmu sew bosta ghaqdiet ohra.

Firhula jew bliet bhall-Mellieha, fejn hemm iktar
minn banda wahda marbutin mal-patruna titulari,
xi drabi dik li hafna jixtiequ li tkun kompetizzjoni
genwina tista’ tisfuma f’pika li ma thallix il-mohh
jahdem kif jixraq. Nazzarda nghid ukoll li I-kelma
‘partitarji’ mhix deskrizzjoni ghal kollox f’postha
tal-mijiet jew eluf li jammiraw lill-banda, wisq
inqas meta flok nghidu jammirawha u jsostnuha,
nuzaw il-frazi ‘izommu maghha’.

Hija hasra li ghal xi mhuh zghar, li tammira
wahda tfisser li ma tahmilx lill-ohra! B’xorti tajba
dan ma jinhassx wisq fil-Mellieha li ma lahqitx
iddakkret mill-piki bla sens f’irhula qodma ohra.
Dan grazzi ghal dirigenti ghaqlin li dejjem kellna u
nawguraw li dejjem jibga’ jkollna!

Kompetizzjoni?

Minkejja dan, irridu nammettu li hafna
mill-izvilupp u t-tkabbir tal-baned kien frott
tal-kompetizzjoni li  kabbret il-hegga  fost
generazzjonijiet shah. Ghad li din ukoll hija parti
essenzjali mill-izvilupp socjali tul is-snin, hija hasra
li xi wagqtiet tiddegenera ghal livelli li ma jaghmlux
gieh lid-dinjita tal-hsieb uman. Huwa ghajb meta
jibdew jintuzaw superlattivi li jesageraw kull hidma
li titwettaq... l-aqwa, l-oghla, l-ikbar, Il-itwal,
l-ifjen... u estremi ohrajn. Biex ma nsemmux

ukoll l-uzu tal-aggettivi bombasti¢i u ezorbitanti

bhal ‘meraviljuza’, ‘spettakolari’, ‘monumentali’
u ohrajn. Bosta drabi kliem bhal dan mhux ghajr
tilgima ghall-pika bla sens, pika li tnagqas sew
mill-hegga gusta, l-aktar fil-jiem tal-festa. Kliem
bhal dan jaf igieghel lin-nies jiskru aktar mill-hafna
birer!

Lill-banda Imperial dejjem habbejtha u kompla
jhabbibni maghha l-ex-president Joe Bartolo. Jien
nemmen li f’kull banda, f’kull kazin, f’kull socjeta
hemm nies ta’ ghaqal kbir. Nies li mhux biss
jaqdu dmirhom b’responsabbilita shiha fil-karigi i
jokkupaw, imma dejjem jaraw kif ifittxu f’kollox
sens ta’ kooperazzjoni. L-istess kif f’irhula ohrajn
jifirxu iktar il-komunikazzjoni bejn il-banda jew
soc¢jeta mal-bqija tal-poplu fil-belt jew rahal. Mhux
biss rivisti jew annwali b’kitbiet u taghrif siewi, izda
wkoll ir-radjijiet tal-komunita. Hawn ukoll tinhass
il-qawwa tal-volontarjat b’nies ferm dedikati li
jwasslu kull xorta ta’ taghrif siewi kif ukoll muzika
ghall-gosti tal-hafna.

Ilum 1i kibret it-teknologija, meta I-kazin
m’ghadux dak li kien snin twal ilu — it-tokk fejn
kulhadd kien ihobb iqatta’ siegha, jara, jidher u
jisma’ — uhud fost l-aktar baned stabbiliti, dahlu
ghal dawn il-mezzi moderni b’ruhhom u gisimhom.
L-istess nistghu nghidu ghall-hidma kbira mwettqa
minn (qtajjiet ta’ zghazagh li minn qaddishom
idahhlu aktar energija u sens ta’ tigdid u dinamizmu.

ll-bierah u llum

B’ebda mod ma jitwarrab jew jintesa I-valur
storiku uniku 1i ngabar tul mijiet jew ghexieren ta’
snin. Dak jibqa’ I-wirt ghani li jfakkar l-essenza tat-
twelid tal-banda jew tas-soc¢jeta. Kulma jsir illum,
fil-forom avvanzati kollha ta’ zmienna, ghandu
jirrispetta dak il-wirt uniku. Anzi ghandu juzah u
jesponih b’aktar hegga biex dak li hemm imhares fl-
arkivji-tezori jkun dejjem aktar maghruf u apprezzat.
Kull folja ghandha storja unika li ma nsibuha mkien
iktar. Kull strument qadim ghandu valur dags kull
apparat teknologiku ta’ zmienna — wiehed ifakkar
mnejn tlagna u l-iehor juri fejn wasalna!

In-nisga storika taghmel il-pezza socjali u
kulturali. Il-baned taghna, l-ghaqdiet impenjati
bhas-Soc¢jeta Filarmonika Imperial, huma fihom
infushom meded shah minn dawn il-pezez li jifirxu
quddiemna Ilum hjiel car tal-evoluzzjoni ta’ kif
ghexu, kif ferhu u kif bkew ta’ qabilna.

Hasra jekk inhallu 1-pika ghamja tnessina dan
il-wirt. Ghajb jekk il-gdid jarmi u jiknes il-qadim.
Tajjeb li jkun hemm tigdid, tajjeb li nimxu maz-
Zzminijiet... izda qatt u qatt m’ghandna narmu
I-kobor ta’ kulma sar qabilna! Inkunu ged naqtghu
I-holoq tal-katina tal-Istorja taghna stess! Inkunu

ged ningatghu min-nisel taghna stess...

